  МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ  

11 ДҮГЭЭР САРЫН 29-НИЙ ӨДӨР ТӨСВИЙН БАЙНГЫН 

ХОРООНЫ ХУРАЛДААНЫ ТОВЬЁГ

	№
	Баримтын агуулга
	Хуудас

	1.
	Хуралдааны товч тэмдэглэл:  
	2-3

	2.
	Хуралдааны дэлгэрэнгүй тэмдэглэл:

1.Гаалийн албан татвараас чөлөөлөх тухай хуулийн төсөл /эцсийн хэлэлцүүлэг/

2.Нэмэгдсэн өртгийн албан татвараас чөлөөлөх тухай хуулийн төсөл /эцсийн хэлэлцүүлэг/
	4
5-6



 Монгол Улсын Их Хурлын 2017 оны намрын ээлжит чуулганы 

Төсвийн байнгын хорооны 11 дүгээр сарын 29-ний өдөр 

/Лхагва гараг/-ийн хуралдааны гар тэмдэглэл


Төсвийн байнгын хорооны дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 10 цаг 12 минутад Төрийн ордны  “Жанжин Д.Сүхбаатар” танхимд эхлэв. 


Чөлөөтэй: Н.Амарзаяа, Ж.Батзандан, Б.Баттөмөр, З.Нарантуяа, Б.Наранхүү, Ө.Энхтүвшин, Ж.Эрдэнэбат;

Тасалсан: С.Эрдэнэ. 

Нэг. Гаалийн албан татвараас чөлөөлөх тухай хуулийн төсөл /Засгийн газар 2017.11.17-ны өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Б.Батзориг, Хүнс, хөдөө аж ахуй, хөнгөн үйлдвэрийн яамны Бодлого төлөвлөлтийн газрын дарга М.Энх-Амар, мөн яамны Газар тариалангийн бодлогын хэрэгжилтийг зохицуулах газрын дарга Ц.Болорчулуун, Мал аж ахуйн бодлогын хэрэгжилтийг зохицуулах газрын дарга Л.Чой-Иш нар оролцов. 
Хуралдаанд Төсвийн байнгын хорооны ажлын албаны ахлах зөвлөх Ц.Батбаатар байв.
Улсын Их Хурлын гишүүдээс асуулт гараагүй болно.

Б.Чойжилсүрэн: - Гаалийн албан татвараас чөлөөлөх тухай хуулийн төслийг чуулганы нэгдсэн хуралдаанд танилцуулж, батлуулах нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                            8

Татгалзсан:                              2

Бүгд:                                       10

80.0 хувийн саналаар дэмжигдлээ.  
Байнгын хорооноос гарах танилцуулгыг Улсын Их Хурлын гишүүн Г.Тэмүүлэн Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг 10 цаг 14 минутад хэлэлцэж дуусав. 
Хоёр. Нэмэгдсэн өртгийн албан татвараас чөлөөлөх тухай хуулийн төсөл /Засгийн газар 2017 оны 11 дүгээр сарын 17-ны өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Б.Батзориг, Хүнс, хөдөө аж ахуй, хөнгөн үйлдвэрийн яамны Бодлого төлөвлөлтийн газрын дарга М.Энх-Амар, мөн яамны Газар, тариалангийн бодлогын хэрэгжилтийг зохицуулах газрын дарга Ц.Болорчулуун, Мал аж ахуйн бодлогын хэрэгжилтийг зохицуулах газрын дарга Л.Чой-Иш нар оролцов. 
Хуралдаанд Төсвийн байнгын хорооны ажлын албаны ахлах зөвлөх Ц.Батбаатар байв.
Улсын Их Хурлын гишүүн О.Батнасан санал хэлэв. 
Б.Чойжилсүрэн: - Нэмэгдсэн өртгийн албан татвараас чөлөөлөх  тухай хуулийн төслийг чуулганы нэгдсэн хуралдаанд танилцуулж, батлуулах нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          10

Татгалзсан:                              1

Бүгд:                                       11

90.9 хувийн саналаар дэмжигдлээ.  
Байнгын хорооноос гарах танилцуулгыг Улсын Их Хурлын гишүүн Г.Тэмүүлэн Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 7 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 10  цаг 19 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН


ХОРООНЫ ДАРГА Б.ЧОЙЖИЛСҮРЭН


Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ  М.НОМИНДУЛАМ
МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ ТӨСВИЙН БАЙНГЫН ХОРООНЫ 11 ДҮГЭЭР САРЫН 29-НИЙ ӨДӨР /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Б.Чойжилсүрэн: - 52.6 хувьтай ирц бүрдсэн тул Байнгын хорооны хуралдаан нээснийг мэдэгдье. Хуралдаанаар хэлэлцэх асуудлыг танилцуулъя.
1.Гаалийн албан татвараас чөлөөлөх тухай хуулийн төсөл Засгийн газар 2017 оны 11 дүгээр сарын 17-ны өдөр өргөн мэдүүлсэн, эцсийн хэлэлцүүлэг.
2.Нэмэгдсэн өртгийн албан татвараас чөлөөлөх тухай хуулийн төсөл Засгийн газар 2017 оны 11 дүгээр сарын 17-ны өдөр өргөн мэдүүлсэн, эцсийн хэлэлцүүлэг гэсэн ийм хоёр асуудал байна.

Хэлэлцэх асуудалтай холбоотой өөр саналтай гишүүд байна уу? Байхгүй байна, тэгвэл хэлэлцэх асуудлаа баталъя. 
Нэг. Гаалийн албан татвараас чөлөөлөх тухай хуулийн төсөл /Засгийн газар 2017 оны 11 дүгээр сарын 17-ны өдөр өргөн мэдүүлсэн, эцсийн хэлэлцүүлэг/
Эцсийн хэлэлцүүлгийг эхэлье. Ажлын хэсгийг танилцуулъя. Батзориг Хүнс, хөдөө аж ахуй, хөнгөн үйлдвэрийн сайд, Энх-Амар Хүнс, хөдөө аж ахуй, хөнгөн үйлдвэрийн яамны Бодлого төлөвлөлтийн газрын дарга, Болорчулуун Хүнс, хөдөө аж ахуй, хөнгөн үйлдвэрийн яамны Газар тариалангийн бодлогын хэрэгжилтийг зохицуулах газрын дарга, Чой-Иш Хүнс, хөдөө аж ахуй, хөнгөн үйлдвэрийн яамны Газар, мал аж ахуйн бодлогын хэрэгжилтийг зохицуулах газрын дарга, Анар байгаа юм уу? Анар байхгүй байна. Ийм ажлын хэсгийн бүрэлдэхүүнтэй байна.
Нэгдсэн хуралдааны анхны хэлэлцүүлгээр олонхийн дэмжлэг авсан саналыг төсөлд нэмж тусган хуулийн төслийн эцсийн хувилбарын төслийг та бүхэнд тараасан. Хуулийн төслийн эцсийн хувилбарын төсөлтэй холбогдуулан саналтай гишүүн байна уу? Алга байна. 
Гаалийн албан татвараас чөлөөлөх  тухай хуулийн төслийг чуулганы нэгдсэн хуралдаанд танилцуулж, батлуулах нь зүйтэй гэсэн томьёоллоор санал хураалт явуулъя. Санал хураалт. 
Санал хураалтад 10 гишүүн оролцож, 8 гишүүн дэмжиж, 80 хувиар дэмжигдлээ.

Хуулийн төслийг эцсийн хэлэлцүүлэгт бэлтгэсэн талаар Байнгын хорооноос гарах санал, дүгнэлтийг Улсын Их Хурлын гишүүн Тэмүүлэн та чуулганы нэгдсэн хуралдаанд танилцуулах уу? Гаалийн албан татвараас чөлөөлөх  тухай хуулийн төслийг хэлэлцэж дууслаа. 

Хоёр. Нэмэгдсэн өртгийн албан татвараас чөлөөлөх тухай хуулийн төсөл /Засгийн газар 2017 оны 11 дүгээр сарын 17-ны өдөр өргөн мэдүүлсэн, эцсийн хэлэлцүүлэг/
Эцсийн хэлэлцүүлгийг хийж эхэлье. 
Нэгдсэн хуралдааны анхны хэлэлцүүлгээс олонхийн дэмжлэг авсан саналыг төсөлд нэмж тусган хуулийн төслийн эцсийн хувилбарын төслийг боловсруулан та бүхэнд тараасан. Хуулийн төслийн эцсийн хувилбартай холбогдуулан саналтай гишүүд байна уу? Батнасан гишүүн кнопоо дарчих.
О.Батнасан: - Та бүхний амгаланг айлтга. Энэ 2017 оны төсвийн тодотгол явж байгаа юм байна. Гол нь яах вэ, тэжээл оруулж байгаа юм байна. Гааль, НӨАТ-ын 15.5 хувийн татварыг чөлөөлөх асуудлыг ярьж байгаа. Тодотгол буюу ажлын хэлэлцэх үед цаг алдана гэдэг бол том асуудал байгаа. 
Одоо тэжээл оруулж ирж байгаа. Өвс оруулахгүй юм шиг байна. Манай Ховд аймагт ямар хүндрэл үүсэж байгаа вэ гэхээр тухайн үед энэ тодотголыг хэлэлцээд зохицуулаад явсан бол ОХУ-аас ч юм уу, дотоодынхоо эх үүсвэрээс нэг боодол прессийг 1700 төгрөгөөр бэлтгэх боломж байсан юм. Одоо 6000-8000 төгрөг болсон. Энэ тэжээлийг авч ирээд малчид авах чадамж байна уу гэвэл хэцүү. 10, 11 сар гэхэд Ховд аймгийн урд талын манай Пүрэвдорж гишүүний тойргийн сумд бол хаврын 4 сар шиг л байгаа. Идэх уух юм байхгүй, тэгээд олигтой отор нүүдэл хийдэггүй юм байна, баруун бүс рүү 17 айл отроор очсон сурагтай байна, бусад нь суурин дээрээ байж байгаа. Тэгээд тэжээл авъя гэхээр ОХУ-аас тэжээл оруулж ирэх гэж байгаа юм шиг байна. Энэ бол үнэтэй, үнэтэй орж ирнэ.
Тухайн үед 1700 төгрөг байсан өвч 6000 төгрөг болсонд шалтгаан байгаа юм. Ажлыг хойш нь тавьж цалгардуулдаг төрийн ажил явдаг жишиг энэ. Тийм учраас тэр сумдад анхаарч өгөөрэй. Мөнгө төгрөгийг нь тухайн үед нь шийдээд яваад ирсэн бол боломжийн хямдхан үнээр тэжээл авах нөхцөл бололцоо малчдад байсан. 09 дүгээр сарын эхээр Бямбацогт бид хоёр очиж Малчин, удирдах ажилтны зөвлөгөөн хийсэн. Тэгэхэд салбарын сайд нь 250 сая төгрөг өгч тэжээл өвсний нөөцийг бүрдүүлнэ гэж амлаад гарсан. Засгийн газар асуудлыг шийдэх юм байна, мөнгө өгөх юм байна гэж хэлээд 1700 төгрөгөөр зарах ёстой өвс тэжээлийг Завхан, Говь-Алтай аймаг руу 3000 төгрөгөөр зарчихсан. Одоо буцаагаад авъя гэхээр 8000 төгрөг болоод байдаг. Ийм асуудал үүссэн шүү. Энэ тал дээр салбарын яам нь анхаарч үзээрэй. Ажлыг цаг тухайд нь шийдэж хийдэггүйн гай бол малчдын халаасны хэдэн төгрөг хоёр дахин нэмэгдээд тэжээл өвч авах ийм ажлаар дуусаж байгаа шүү гэдгийг хэлье. Баярлалаа.
Б.Чойжилсүрэн: - Санал хэлж дууслаа. Нэмэгдсэн өртгийн албан татвараас чөлөөлөх тухай хуулийн төслийг чуулганы нэгдсэн хуралдаанд танилцуулж, батлуулах нь зүйтэй гэсэн томьёоллоор санал хураалт явуулъя. Санал хураалт.
Байнгын хорооны хуралдаанд 11 гишүүн оролцож, 10 гишүүн дэмжиж, санал 90.9 хувиар дэмжигдлээ. 

Хуулийн төслийг эцсийн хэлэлцүүлэгт бэлтгэсэн талаар Байнгын хорооноос санал, дүгнэлтийг Тэмүүлэн гишүүн танилцуулчих. 

Түрүүчийн гишүүн гадагшаа явчихаж. Оюунхорол. Амарзаяа уншсан. Нэмэгдсэн өртгийн албан татвараас чөлөөлөх тухай хуулийн төслийн эцсийн хэлэлцүүлгийг хийж дууслаа. Гишүүдэд баярлалаа. Чуулганы хуралдаан хаасныг мэдэгдье. 
Дууны бичлэгээс буулгасан:


ПРОТОКОЛЫН АЛБАНЫ                                          

ШИНЖЭЭЧ
М.НОМИНДУЛАМ

